6. fundur aðalstjórnar Umf. Selfoss 

haldinn í Tíbrá miðvikudaginn 13. janúar 2010 kl. 19:00-20:15 .
Mætt: Axel, Bergur, Hansína, Sandra, Sveinn, Ingibjörg (sund), Sveinbjörn (knattspyrna), Jón Ragnar (handbolti), Helgi, Þórdís og Ófeigur. Birgir og Bjarni mættu ekki.
Dagskrá:

1.
Beiðni knattspyrnudeildar um styrk vegna endurskoðunar reikninga er tengist leyfiskerfi KSÍ
Nokkrar umræður urðu um upphæð reiknings fyrir löggilta endurskoðun. Samþykktur styrkur upp á 250.000 kr.

Helgi S. Haraldsson, formaður frjálsíþróttanefndar gerði eftirfarandi bókun:

“Ég undrast þennan endurskoðunarkostnað sem kemur fram að knattspyrnudeild sé að borga fyrir árið 2008, kr. 617.000.- Sú beiðni sem hér er samþykkt um styrk til þeirra vegna þessa kostnaðar, kr. 250.000.- verður vonandi ekki fordæmisgefandi. Ég skora á stjórn knattspyrnudeildar að finna leið til þess að þessi kostnaður verði ekki svona hár að ári og ekki þurfi því að sækja um styrk aftur á niðurgreiðslu þessa kostnaðar.“
2.
Fjármál
Rætt um ársuppgjör og aðalfundi sem framundan eru. Gjaldkeri upplýsti að nær allar deildir hafa nú þegar skilað bókhaldsgögnum. Rætt var um að fjárhangs-áætlanir verði gerðar fljótlega eftir að ársreikningar 2009 liggja fyrir. Einnig að á árinu verði stefnt að því að keyra bókhaldsstöður oftar út og bera saman við áætlanir. Unnið verður áfram að verklagsreglum um bókhald.
3.
Önnur mál

- Rætt um rekstur félagsheimilisins Tíbrár. Formaður lýsti yfir ánægju með góða nýtingu hússins og líf í kringum akademíurnar í tengslum við mötuneytið. Tók hann fram að öll afnot af húsinu á vegum deilda innan félagsins væri gjaldfrjáls.
Þá kom fram að viðhald og endurnýjun áhalda og tækjabúnaðar í félagsheimilinu Tíbrá sé á hendi rekstraraðila vallarsvæðisins sem jafnframt fái tekjur af leigu hússins.

- Búningamál – samningur við Sportbæ/Hummel.

Fram kom að í kjölfar  mikilla verðlags- og gengisbreytinga undanfarið hafa tölu-legar forsendur samningsins breyst verulega. Framkvæmdastjóra falið að hafa samband við samningaðila varðandi endurskoðun samningsins.

- Bréf frá Sveitarfélaginu Árborg. Lagt fram bréf þar sem tilkynnt er að frá og með 1. janúar 2010 fái iðkendur sem eru 18 ára og eldri og æfa/keppa með meist-araflokkum frítt í sundlaugar Árborgar. Ákvörðun fagnað.  

- Bréf frá ÍSÍ. Lagt fram bréf um ferðasjóð íþróttafélaga sem ekki náðist að leggja fyrir fund fyrr en nú. Efnið var kynnt deildum á réttum tíma.

- Bréf frá HSK. Lagt fram bréf um skil á skýrslu um starf félagsins og héraðsþing HSK sem haldið verður í Hveragerði 13. mars.

Fleira ekki tekið fyrir. Fundi slitið kl. 20:15. 
SDG/ÖG
Næsti fundir aðalstjórnar:
Miðvikud. 3. febrúar kl. 19:00-20:30
